
Sec. I.

I. DISPOSICIONS XERAIS

MINISTERIO DA PRESIDENCIA

11122 Real decreto 867/2015, do 2 de outubro, polo que se regulan as especificacions
e condiciéns para o emprego do documento unico electrénico para o
cesamento de actividade e extincion das sociedades de responsabilidade
limitada e o cesamento de actividade das empresas individuais.

A Lei 14/2013, do 27 de setembro, de apoio aos emprendedores e a sua
internacionalizacion, establece, no seu artigo 22, que as persoas fisicas e xuridicas poderan
realizar por via telematica, a través do Punto de Atencion ao Emprendedor do Ministerio de
Industria, Enerxia e Turismo, e do resto de puntos de atencién ao emprendedor que presten
este servizo conforme o convenio subscrito para o efecto, os tramites administrativos
necesarios para o cesamento da actividade de empresarios individuais e para a extincion e
cesamento da actividade de sociedades mercantis.

O obxectivo xeral, por tanto, & simplificar os procesos de extincion e cesamento de
actividade das empresas mediante un proceso electrénico e que integre a maioria dos
tramites necesarios para iso. Con este proceso preténdese favorecer a segunda
oportunidade dos empresarios mediante un sistema sinxelo e rapido que lles permita
iniciar un novo proxecto empresarial canto antes.

Para iso, habilita a utilizacién do documento Unico electrénico (DUE), modificando a
sua definicion, establecida na disposicién adicional terceira do texto refundido da Lei de
sociedades de capital, aprobado polo Real decreto lexislativo 1/2010, do 2 de xullo.

Ata este cambio, o DUE configurabase como un documento para a tramitacion por via
electrénica da creaciéon de empresas. Agora, o DUE e o sistema CIRCE (Centro de
Informacién e Rede de Creaciéon de Empresas) pasan a desempefiar un papel global no
relativo a tramitacién administrativa da vida das empresas.

Este real decreto concibese de maneira similar ao Real decreto 682/2003, do 7 de
xufio, polo que se regula o sistema de tramitacion telematica a que se refire o artigo 134 e
a disposicion adicional oitava da Lei 2/1995, do 23 de marzo, de sociedades de
responsabilidade limitada, pero introducindo as necesarias actualizacidéns legais e
evitando, na medida do posible, a enumeracion exhaustiva de datos, remitindose, nos
supostos en que aquela resulte oportuna, @ normativa de aplicacion en cada caso e, na
sua falta, a sede electronica onde se manteran actualizados os datos do DUE. Buscase asi
unha comprensién mais clara da norma, asi como unha adaptacién a cambios futuros que
poida experimentar o dito documento.

Doutra banda, do mesmo xeito que ocorre no proceso de creacion de empresas, a
cada DUE asignaraselle un nimero CIRCE que o identificara de maneira unica e
inequivoca no sistema e distinguirao de calquera outro DUE, independentemente da sua
natureza.

Para a realizacion deste real decreto consultaronse todos os organismos e
administracions publicas participantes no sistema CIRCE, asi como distintas asociacions
empresariais, as comunidades auténomas e a Federacién Espafnola de Municipios e
Provincias.

O obxecto, polo tanto, do presente real decreto é regular o DUE co fin de levar a cabo,
de maneira integrada e por via electrénica, os tramites necesarios para o cesamento da
actividade dos empresarios individuais e dos emprendedores de responsabilidade limitada,
asi como para o cesamento da actividade e extincion das sociedades de responsabilidade
limitada, entendendo este como un primeiro paso e que posteriormente se ira ampliando a
outras formas xuridicas.

De acordo co disposto no artigo 37.h) da Lei organica 15/1999, do 13 de decembro, de
proteccién de datos de caracter persoal, este real decreto foi sometido a informe da
Axencia Espanola de Proteccion de Datos.

Na sua virtude, por proposta dos ministros de Industria, Enerxia e Turismo e de
Xustiza, coa aprobacion previa do ministro de Facenda e Administracidons Publicas, de
acordo co Consello de Estado e logo de deliberacion do Consello de Ministros na sua
reunién do dia 2 de outubro de 2015,

DISPONO:

CAPITULO |
Disposicions xerais
Artigo 1. Obxecto.

Constitie o obxecto deste real decreto a regulacién do documento Unico electrénico
(en diante, DUE) co fin de levar a cabo, de maneira integrada e por via electrénica, os
tramites necesarios para o cesamento de actividade e extincién das sociedades de
responsabilidade limitada e para o cesamento da actividade das empresas cuxos titulares
sexan persoas fisicas, incluidas as de titularidade de emprendedores de responsabilidade
limitada a que se refire o capitulo Il da Lei 14/2013, do 27 de setembro, de apoio aos
emprendedores e a sla internacionalizacion.

Artigo 2. Ambito de aplicacion.

1. As disposicions contidas neste real decreto non alteran as normas relativas a
tramitacién administrativa non electronica para o cesamento da actividade de empresarios
individuais e para a extincion e cesamento da actividade de sociedades de responsabilidade
limitada.

2. Quedan excluidas as comunicacions e outros tramites referidos ao procedemento
concursal.

CAPITULO Il

Documento Unico electronico de extincion e cesamento de actividade

Artigo 3. Puntos de atencion ao emprendedor.

1. A formalizacion e o envio do DUE poderase realizar a través dos puntos de
atencion ao emprendedor definidos na disposicion adicional terceira do texto refundido da
Lei de sociedades de capital, aprobado polo Real decreto lexislativo 1/2010, do 2 de xullo,
a partir da entrada en vigor deste real decreto.

2. A formalizacion por via electronica do DUE estara dispoiiible para os cidadans a
través da subsede electrénica do Punto de Atencién ao Emprendedor electrénico do
Ministerio de Industria, Enerxia e Turismo (en diante, PAE Minetur).

Artigo 4. Natureza e contido do DUE de extincion e cesamento de actividade.

1. O DUE é un instrumento de natureza telematica no cal se inclien todos os datos
referentes ao empresario individual, ao emprendedor de responsabilidade limitada e a
sociedade limitada que, de acordo coa lexislacién aplicable, se deben remitir aos rexistros
xuridicos e as administraciéons publicas competentes para o cesamento da actividade ou
para a extincion e cesamento da actividade, segundo sexa o caso, coa condicion de que
estes se remitan por medios electronicos.

2. O DUE contera dous tipos de datos:

a) Datos basicos, que se deberan cubrir no momento en que se da inicio a
tramitacion. Na subsede electrénica do PAE Minetur figurara unha lista, que se mantera
constantemente actualizada, na cal se detallaran os mencionados datos basicos.

b) Datos que deberan incorporar en cada fase da tramitacion as administracions
publicas competentes para a extincién e o cesamento da empresa e, de ser ou caso, 0o
notario interveniente nos actos de disolucion, liquidacion e extincion da sociedade, e os
encargados dos rexistros xuridicos. Igualmente, na subsede electrénica do PAE Minetur
figurara unha lista que se mantera constantemente actualizada e na cal se detallaran os
datos a que se refire este punto.

3. Para os efectos da aplicaciéon deste real decreto, o DUE substitie os formularios
administrativos que se relacionan no anexo.

Artigo 5. Tramites que poden ser realizados co DUE.

1. De acordo co establecido no artigo 22 da Lei 14/2013, do 27 de setembro, de
apoio aos emprendedores e a suUa internacionalizacién, o DUE permite a realizacion
electrénica dos seguintes tramites:

a) Asolicitude da inscricion ao Rexistro Mercantil da disolucion, liquidacion e extincion
da sociedade, do nomeamento dos liquidadores, do peche de sucursais e, en xeral,
cancelacién do resto de asentos rexistrais.

b) A comunicacion da extincién da empresa ou do cesamento definitivo da sua
actividade e/ou a baixa dos traballadores ao seu servizo a Direccion Provincial da
Tesouraria Xeral da Seguridade Social calquera que sexa o réxime da Seguridade Social
a que aqueles estean adscritos.

c) A declaracion de cesamento de actividade e de baixa no Censo de empresarios,
profesionais e retedores e a declaracién de baixa no imposto sobre actividades
econdmicas.

d) A comunicacion da baixa nos rexistros sectoriais estatais, autonémicos e
municipais nos cales se inscribiu a empresa ou as suas instalacions.

e) Acomunicacion de cesamento de actividade as autoridades estatais, autondmicas
€ municipais cando esta sexa preceptiva.

f) En caso de emprendedores de responsabilidade limitada, a solicitude de
cancelacién das inscriciéns que resulten necesarias no Rexistro Mercantil, no Rexistro da
Propiedade e en calquera outro rexistro en que estiveren inmatriculados os bens
inembargables por débedas empresariais ou profesionais.

g) Baixa da embarcacion ou do artefacto flotante.

2. Por orde do ministro de Industria, Enerxia e Turismo poderase establecer a
realizacion electronica, mediante o DUE, doutros tramites que complementen os
mencionados no punto anterior.

3. Na solicitude en formato electrénico, o interesado podera solicitar expresamente a
non realizacion dalgun ou de varios dos tramites especificados no niumero 1.

Artigo 6. Tramitaciéon do DUE para o cesamento de actividade e a extincion de sociedades
de responsabilidade limitada.

1. Unha vez consignados no DUE os datos basicos, o sistema de tramitacién
telematica (en diante, STT) asignaralle o numero CIRCE correspondente, co cal se
identifica de maneira Unica e inequivoca o DUE. A continuacién poderase proceder a
realizacion dos seguintes tramites:

a) Elevacion a publico do acordo de disolucidon da sociedade e nomeamento dos
liquidadores. Conforme o establecido na vixente lexislacion notarial, o STT permitira
concertar a cita co notario elixido polos socios para a elevacién a publico do acordo de

disolucién da sociedade e nomeamento dos liquidadores. Incorporarase ao DUE a
confirmacioén da cita xunto cos datos identificativos do notario elixido.

O STT remitira os datos da sociedade e dos liquidadores ao notario elixido polos
SOCioS.

b) Incorporacion dos datos relativos a escritura de disolucion e nomeamento de
liquidadores ao DUE. Unha vez outorgada a escritura publica de disolucion e nomeamento
de liquidadores da sociedade, o notario autorizante, coa sua sinatura electrénica avanzada,
incorporara ao DUE os datos relativos a aquela. Na dita escritura figuraran as circunstancias
exixidas legal e regulamentariamente para a disolucion da sociedade e o nomeamento dos
liquidadores.

c) Autoliquidacién do imposto sobre transmisions patrimoniais e actos xuridicos
documentados. O STT remitira a oficina liquidadora da Administracion tributaria competente
os datos recollidos no DUE referentes a autoliquidaciéon do imposto.

A remision destes datos xuntarase a copia simple electrénica da escritura publica de
disolucion, remitida electronicamente polo notario autorizante. Como resultado deste
tramite, a Administracion tributaria competente fara constar no DUE a liquidacion efectiva
do imposto.

d) Inscricion da escritura de disolucion e do nomeamento dos liquidadores no rexistro
mercantil correspondente. Para ese efecto, o STT remitira, xunto co DUE, a copia
autorizada electronica da escritura de disolucién ao rexistro mercantil provincial
correspondente. Nos supostos de cualificacion negativa, a emenda de defectos realizarase
através do STT.

e) Declaracion de cesamento de actividade no Censo de empresarios, profesionais e
retedores por deixar de exercer todo tipo de actividades empresariais ou profesionais,
conforme dispon o artigo 11, numero 1, do Regulamento xeral das actuacions e os
procedementos de xestion e inspeccion tributaria e de desenvolvemento das normas comuns
dos procedementos de aplicacién dos tributos, aprobado polo Real decreto 1035/2007, do 27
de xullo.

Para este efecto, e segundo os casos, o STT remitira a Administracion tributaria
competente os datos contidos no DUE, ben para realizar a declaracion de cesamento de
actividade da sociedade, sen que esta se disolva, e na cal faga constar a data efectiva do
cesamento, ben a copia electrénica da inscricion da escritura publica de disolucién da
sociedade e do nomeamento dos liquidadores no rexistro mercantil correspondente xunto
cos datos contidos no DUE, de conformidade cos requisitos establecidos na normativa
relativa aos censos tributarios no ambito de competencias do Estado, das comunidades
auténomas ou das facendas forais, segundo corresponda.

No entanto, se se condensa nun s6 DUE e conseguintemente nunha soa escritura,
tanto o acordo de disolucion da sociedade e nhomeamento dos liquidadores como a
liquidacion efectiva e solicitude de cancelacién no Rexistro Mercantil, non sera necesario
este tramite.

f) Eleccion do notario autorizante da escritura publica de liquidacion e extincion da
sociedade. O STT permitira concertar a cita co notario elixido polos liquidadores para o
outorgamento da escritura publica de liquidacion e extincion da sociedade. Incorporarase
ao DUE a confirmacion da cita xunto cos datos identificativos do notario elixido.

g) Incorporaciéon dos datos relativos a escritura de liquidacion e extincion ao DUE.
Unha vez outorgada a escritura publica de liquidacion e extincion da sociedade, o notario
autorizante, coa sua sinatura electrénica avanzada, incorporara ao DUE os datos relativos
a aquela. Na dita escritura figurara, xunto coas demais circunstancias exixidas legal ou
regulamentariamente para a disolucién da sociedade e o nomeamento dos liquidadores
que asumiron o deber de conservacién dos libros e documentos da sociedade durante o
prazo de seis anos contados desde a data do asento de cancelacion da sociedade, ou
manifestaron que a sociedade carece deles. En caso contrario, sera responsabilidade dos
liquidadores realizar o depdsito da dita documentacién no rexistro mercantil
correspondente, que sera en todo caso previo ao asento de inscricidn que se practicara no
Rexistro Mercantil.

h) Autoliquidacion do imposto sobre transmisions patrimoniais e actos xuridicos
documentados (operacions societarias). O STT remitira a oficina liquidadora da
Administracién tributaria competente os datos recollidos no DUE referentes a
autoliquidacion do imposto.

A remision destes datos xuntarase a copia simple electrénica da escritura publica de
extincion, remitida electronicamente polo notario autorizante. Como resultado deste tramite,
a Administracion tributaria competente fara constar no DUE a liquidacion efectiva do imposto.

i) Inscricidn da escritura de liquidacion e extincion da sociedade no rexistro mercantil
provincial correspondente. O STT remitira, xunto co DUE, a copia autorizada electrénica ao
rexistro mercantil provincial correspondente. Unha vez recibida a dita informacién, o
rexistrador mercantil procedera & inscricion e consecuente cancelacion dos asentos
rexistrais de conformidade co artigo 396 do texto refundido da Lei de sociedades de capital,
aprobado polo Real decreto lexislativo 1/2010, do 2 de xullo, e o artigo 247 do Regulamento
do Rexistro Mercantil, aprobado polo Real decreto 1784/1996, do 19 de xufio. Nos supostos
de cualificacion negativa, a emenda de defectos realizarase a través do STT.

O rexistrador, a través do STT e con sinatura electrénica recofiecida, incorporara ao
DUE os datos relativos & dita cancelacion rexistral.

Non obstante o establecido nas alineas anteriores, poderase condensar nun sé DUE
e, conseguintemente, nunha soa escritura, tanto o acordo de disolucion da sociedade e
nomeamento dos liquidadores coma a liquidacién efectiva e solicitude de cancelaciéon no
Rexistro Mercantil, e procederase en igual forma ao establecido anteriormente.

j)  Comunicacion da baixa de datos dos traballadores calquera que sexa o réxime da
Seguridade Social a que aqueles estean adscritos. De ser o caso, o STT remitira a
Tesouraria Xeral da Seguridade Social os datos da baixa dos traballadores por conta allea
ou asimilados, socios traballadores e administradores, se é o caso, de conformidade cos
requisitos establecidos no Real decreto 84/1996, do 26 de xaneiro, polo que se aproba o
Regulamento xeral sobre inscricién de empresas e afiliacion, altas, baixas e variacions de
datos de traballadores na Seguridade Social.

A Tesouraria Xeral da Seguridade Social comunicara ao STT a confirmacion da baixa
por parte desta.

Para os efectos da baixa do traballador no réxime da Seguridade Social que
corresponda, entenderase como lugar desta o PAE desde o cal se inicie a tramitacién do
DUE e como data de solicitude da baixa a do momento en que se dea inicio a tramitacion
do DUE, de conformidade con este artigo.

k) Comunicacion do cesamento de actividade a Tesouraria Xeral da Seguridade
Social. O STT remitira a Tesouraria Xeral da Seguridade Social o cesamento de actividade
da sociedade, asi como a baixa de datos de conta de cotizacion e da embarcacion ou do
artefacto flotante, de ser o caso.

Para os efectos da baixa, entenderase como lugar desta o PAE desde o cal se inicie a
tramitaciéon do DUE, e como data de solicitude da baixa, a do momento en que se dea
inicio a tramitacion do DUE, de conformidade con este artigo.

[) Comunicacion do cesamento de actividade do centro de traballo a autoridade laboral.
O STT remitira a autoridade laboral correspondente os seguintes datos contidos no DUE:

1.° Datos da empresa solicitante.

2.° Datos do centro ou centros de traballo que se pechan.
3.° Datos do seu representante, se € o caso.

4.° Datos para efectos de notificacion.

m) Comunicacion do cesamento de actividade a autoridade municipal correspondente.
O STT remitira a Administracion competente os seguintes datos contidos no DUE:

1.° Datos da empresa solicitante.

2.° Datos do centro ou centros de traballo que se pechan.
3.° Datos do seu representante, se é o caso.

4.° Datos para efectos de notificacion.

n) Declaracion de baixa no imposto sobre actividades econémicas (IAE), de ser o
caso. Para os efectos da baixa no IAE, o STT remitira @ Administracion tributaria
competente os datos contidos no DUE de conformidade cos requisitos establecidos na
normativa do imposto.

o) Declaracion de baixa no Censo de empresarios, profesionais e retedores cando se
realizase a cancelacién efectiva dos correspondentes asentos no Rexistro Mercantil,
conforme dispon o artigo 11, numero 3 do Regulamento xeral das actuacions e os
procedementos de aplicacion dos tributos, aprobado polo Real decreto 1065/2007, do 27
de xullo.

Para os efectos da declaracion de baixa no censo, o STT remitira @ Administraciéon
tributaria competente, xunto cos datos contidos no DUE, a copia electrénica da inscricion
da escritura publica de liquidacién e extincidon no rexistro mercantil correspondente de
conformidade cos requisitos establecidos na normativa relativa aos censos tributarios, no
ambito de competencias do Estado, das comunidades auténomas ou das facendas forais,
segundo corresponda.

p) Comunicacion da baixa dos administradores-liquidadores no réxime especial de
traballadores auténomos, sempre que asi se solicite € non realicen outras actividades
alleas a sociedade. De ser o caso, o STT remitira a Tesouraria Xeral da Seguridade Social
os datos da baixa, de conformidade cos requisitos establecidos no Regulamento xeral
sobre inscriciébn de empresas e afiliacién, altas, baixas e variaciéons de datos de
traballadores na Seguridade Social, aprobado polo Real decreto 84/1996, do 26 de
xaneiro.

A Tesouraria Xeral da Seguridade Social comunicara ao STT a confirmacion da baixa.

Para os efectos da baixa no réxime da Seguridade Social, entenderase como lugar
desta o PAE desde o cal se inicie a tramitacion do DUE, e como data de solicitude da
baixa, a do momento en que se dea inicio a tramitacion do DUE, de conformidade con este
artigo.

g) Outros tramites. Mediante orde do ministro de Industria, Enerxia e Turismo ou, de
ser o caso, mediante o oportuno convenio subscrito para o efecto, poderanse incluir novos
datos no DUE, co fin de que poida servir para o cumprimento doutros tramites,
comunicacions ou/e obrigas doutras administraciéns publicas, de acordo co artigo 5.

2. No caso de que asi o decidisen os liquidadores, a tramitacién do DUE poderase
iniciar a partir da alinea e) do punto anterior.

Artigo 7. Tramitacion do DUE para o cesamento de actividade de empresarios individuais.

No caso de empresarios individuais ou de emprendedores de responsabilidade
limitada, unha vez consignados no DUE os datos basicos, o STT asignaralle o nimero
CIRCE correspondente, identificando asi de maneira uUnica e inequivoca o DUE e
podéndose proceder a continuacion a realizacion dos tramites seguintes:

a) Comunicacion da baixa de datos dos traballadores por conta allea ou asimilado.
De ser o caso, o STT remitira a Tesouraria Xeral da Seguridade Social os datos da baixa
dos traballadores por conta allea ou asimilados, de conformidade cos requisitos
establecidos no Regulamento xeral sobre inscricion de empresas e afiliacion, altas, baixas
e variacions de datos de traballadores na Seguridade Social, aprobado polo Real
decreto 84/1996, do 26 de xaneiro.

A Tesouraria Xeral da Seguridade Social comunicara ao STT a confirmacion da baixa.

Para efectos da baixa do traballador no réxime da Seguridade Social que corresponda,
entenderase como lugar desta o PAE desde o cal se inicie a tramitacion do DUE, e como
data de solicitude da baixa, a do momento en que se dea inicio a tramitacion do DUE, de
conformidade con este artigo.

b) Comunicacién do cesamento de actividade a Tesouraria Xeral da Seguridade
Social. O STT remitira a Tesouraria Xeral da Seguridade Social o cesamento de actividade

da empresa, asi como a baixa de datos de conta de cotizacion e da embarcaciéon ou do
artefacto flotante, de ser o caso.

Para efectos da baixa, entenderase como lugar desta o PAE desde o cal se inicie a
tramitaciéon do DUE, e como data de solicitude da baixa, a do momento en que se dea
inicio a tramitacion do DUE, de conformidade con este artigo.

c) Comunicacion do cesamento de actividade do centro de traballo & autoridade
laboral. O STT remitira & autoridade laboral correspondente os seguintes datos contidos
no DUE:

1.° Datos do empresario individual ou do emprendedor de responsabilidade limitada
solicitante.

2.° Datos do centro ou centros de traballo que se pechan.

3.° Datos do seu representante, se € o caso.

4.° Datos para efectos de notificacions.

d) Comunicacion do cesamento de actividade a autoridade municipal correspondente.
O STT remitira a Administracion competente os seguintes datos contidos no DUE:

1.° Datos do empresario individual ou de responsabilidade limitada solicitante.
2.° Datos do centro ou centros de traballo que se pechan.

3.° Datos do seu representante, se é o caso.

4.° Datos para efectos de notificacion.

e) Declaracion de baixa no Censo de empresarios, profesionais e retedores. Para os
efectos da declaracion de baixa no dito censo, o STT remitira & Administracion tributaria
competente os datos contidos no DUE de conformidade cos requisitos establecidos na
normativa relativa aos censos tributarios no ambito de competencias do Estado, das
comunidades auténomas ou das facendas forais, segundo corresponda.

Esta declaracion presentarase cando o empresario cese no desenvolvemento de todo
tipo de actividades empresariais ou profesionais, conforme dispén o artigo 11 do
Regulamento xeral das actuacions e os procedementos de xestion e inspeccion tributaria
e de desenvolvemento das normas comuns dos procedementos de aplicacion dos tributos,
aprobado polo Real decreto 1035/2007, do 27 de xullo, ou, de ser o caso, normativa
autondmica aplicable.

f) Comunicacién do cesamento de actividade a Tesouraria Xeral da Seguridade
Social. O STT remitira a Tesouraria Xeral da Seguridade Social a baixa no réxime especial
de traballadores autonomos, asi como a baixa de datos de conta de cotizacion, de ser o
caso.

Para efectos da baixa, entenderase como lugar desta o PAE desde o cal se inicie a
tramitacion do DUE, e como data de solicitude da baixa, a do momento en que se dea
inicio a tramitacién do DUE, de conformidade con este artigo.

g) No caso do emprendedor de responsabilidade limitada, o STT remitira ao rexistro
mercantil correspondente, xunto co DUE, a solicitude de cancelaciéon da sua inscricion
como tal, en union do titulo formal que deba motivala, acta notarial ou instancia subscrita
con sinatura electrénica recofiecida do empresario, no cal deberan constar os datos de
inscricion no Rexistro da Propiedade da vivenda habitual non suxeita.

O rexistrador, a través do CIRCE e con sinatura electronica recofiecida, incorporara ao
DUE os datos relativos a dita cancelacion rexistral.

h) Outros tramites. Mediante orde do ministro de Industria, Enerxia e Turismo ou, de
ser o caso, mediante o oportuno convenio subscrito para o efecto, poderanse incluir novos
datos no DUE, co fin de que poida servir para o cumprimento doutros tramites,
comunicaciéns ou/e obrigas doutras administraciéns publicas, de acordo co artigo 5.

Artigo 8. Comunicacién de modificacions polas administracions publicas.

1. Para a correcta realizacién da tramitacion electronica do DUE a que se refire este
real decreto, as administracions publicas competentes deberan facilitar ao administrador

do STT as modificaciéons que se poidan producir con relaciéon a novos datos que se tivesen
que consignar, asi como calquera modificaciéon nas taboas de codificacion dos datos xa
contidos no DUE.

2. Recibidas as modificaciéns as cales se fai referencia no punto anterior, o
administrador do STT incluiraas de forma automatica no sistema.

Artigo 9.  Proteccion de datos persoais.

1. Os PAE unicamente poderan solicitar datos persoais directamente dos seus
titulares ou logo de consentimento explicito destes, e s6 na medida necesaria para a
realizacion dos tramites recollidos neste real decreto.

2. O tratamento dos datos persoais que se precisen para a tramitacion telematica
establecida neste real decreto estara sometido a Lei organica 15/1999, do 13 de decembro,
de proteccioén de datos de caracter persoal.

Disposicion adicional primeira. Non incremento do gasto publico

As medidas incluidas nesta norma non poderan supor incremento de dotaciéns, nin de
retribucions, nin doutros gastos de persoal.

Disposicion adicional segunda. Colaboracién con comunidades autbnomas.

No caso de que as comunidades auténomas dispofian de plataformas de tramitacion
con funciéns de portelo Unico, garantirase que as comunicacions relacionadas coa
extinciéon e o cesamento de actividade realizada desde estas plataformas produzan os
efectos oportunos nos tramites de competencia estatal. Para este propdsito, definiranse os
mecanismos de coordinacion necesarios entre as comunidades auténomas e o Ministerio
de Industria, Enerxia e Turismo para integrar a informacién entre as suas respectivas
plataformas de forma bidireccional.

Disposicion derradeira primeira. Modificacién do Real decreto 44/2015, do 2 de febreiro,
polo que se regulan as especificacidons e condiciéons para o emprego do documento
tnico electrénico (DUE) para a posta en marcha de sociedades cooperativas,
sociedades civis, comunidades de bens, sociedades limitadas laborais e
emprendedores de responsabilidade limitada mediante o sistema de tramitacion
telematica.

O Real decreto 44/2015, do 2 de febreiro, polo que se regulan as especificaciéns e
condicions para o emprego do documento unico electrénico (DUE) para a posta en marcha
de sociedades cooperativas, sociedades civis, comunidades de bens, sociedades limitadas
laborais e emprendedores de responsabilidade limitada mediante o sistema de tramitacion
telematica, queda modificado nos seguintes termos:

Un. Modificase a alinea i) do artigo 5.3, que queda redactado da seguinte maneira:

«i. Para a inscriciéon da escritura publica de constitucion no Rexistro de
Sociedades Cooperativas, o STT remitira & Administracion publica competente os
seguintes datos contidos no DUE:

1. Datos do solicitante.

2. Datos do seu representante, se é o caso.

3. Datos para efectos de notificacion.

4. Copia autorizada electrénica da escritura publica de formalizacién do acordo
correspondente, sempre que a lexislacion estatal e/ou autondmica de cooperativas
asi o precise.

5. Documento acreditativo de ter liquidado o imposto de transmisions
patrimoniais e actos xuridicos documentados.

Se, da cualificacién da documentacion presentada, o Rexistro de Cooperativas
aprecia a existencia de defectos susceptibles de emenda, comunicarallo ao STT
para que os interesados procedan a sua rectificacion.

O Rexistro de Cooperativas debera cualificar e inscribir, de ser o caso, a
escritura de constituciéon no prazo maximo de dez dias habiles, sempre que se
utilicen os estatutos sociais orientativos oficiais, contados desde o momento da
recepcion telematica da solicitude no dito 6rgano, e se tiver defectos emendables,
desde o momento de presentacion dos documentos de emenda. Nos supostos de
cualificacién negativa, o Rexistro de Cooperativas comunicarallelo, no mesmo
prazo, ao notario autorizante e ao representante que os socios fundadores
designasen. Asi mesmo, notificarallelo as administracions tributarias competentes.
En caso de non utilizacién de estatutos sociais orientativos, o prazo de cualificacion
€ inscricidn sera o establecido na lexislacion estatal ou autonémica correspondente.»

Disposicién derradeira segunda. Supletoriedade.

No non previsto no presente real decreto aplicarase, con caracter supletorio, o Real
decreto 1671/2009, do 6 de novembro, polo que se desenvolve parcialmente a Lei 11/2007,
do 22 de xuio, de acceso electronico dos cidadans aos servizos publicos.

Disposicion derradeira terceira. Titulo competencial.

Este real decreto ditase ao abeiro do artigo 149.1.18.2 da Constitucién, que lle atribte
ao Estado a competencia exclusiva sobre procedemento administrativo comun.

Disposicién derradeira cuarta. Habilitacién para o desenvolvemento regulamentario.

Os ministros de Industria, Enerxia e Turismo e de Xustiza ditaran, no ambito das suas
respectivas competencias, cantas disposicions resulten necesarias para a aplicaciéon do
disposto neste real decreto.

Disposicién derradeira quinta. Entrada en vigor.

O presente real decreto entrara en vigor aos seis meses da sua publicacion no «Boletin
Oficial del Estado».

Dado en Madrid o 2 de outubro de 2015.
FELIPE R.

A vicepresidenta do Goberno e ministra da Presidencia,
SORAYA SAENZ DE SANTAMARIA ANTON




=2E BOLETIN OFICIAL DEL ESTADO

Suplemento en lingua galega ao num. 248 Venres 16 de outubro de 2015

ANEXO
Formularios substituidos polo documento unico electrénico (DUE)

O DUE substitue os formularios abaixo relacionados para os efectos da aplicacién
deste real decreto:

Declaracién censual. Modelos 036 e 037
Imposto sobre transmisiéns patrimoniais e actos xuridicos documentados. Modelo 600
Imposto sobre actividades econémicas. Modelo 840

Declaracion censual de comezo, modificacion ou cesamento de actividade da Modelo 400
Comunidade Auténoma canaria.

Solicitude de alta, baixa e variacion de datos de conta de cotizacion. TA. 7

Solicitude de alta, baixa, variaciéon de datos no réxime especial da Seguridade TA. 0825
Social dos traballadores do mar. Traballadores por conta propia.

Solicitude de inscricion, baixa e variacion de datos de embarcacions e artefactos TA. 47
flotantes.

Solicitude de alta, baixa ou variacion de datos do traballador por conta allea ou TA. 2/S
asimilado.

Socios, familiares de socios ou membros de érganos de administracion de TA. 0521/5
sociedades mercantis capitalistas.

Solicitude de alta, baixa, variacion de datos no réxime especial da Seguridade TA. 0825/1
Social dos traballadores do mar. Traballadores por conta propia. Simplificada
TA.

Réxime especial da Seguridade Social dos traballadores do mar (familiar TA. 0825/2
colaborador do titular da explotacion).

Solicitude de alta, baixa ou variacion de datos no réxime especial de autbnomos. TA. 0521/1

Solicitude de alta, baixa ou variacidon de datos no réxime especial de autébnomos TA. 0521/2
(familiar colaborador do titular da explotacion).

Comunicacion de peche do centro de traballo.

